ԱՄՓՈՓԱԹԵՐԹ
«Հայաստանի Հանրապետությունում պարարտանյութերի ձեռքբերման աջակցության ծրագիրը հաստատելու մասին» ՀՀ կառավարության որոշման նախագծի ընդունման

	1. [bookmark: _Hlk224549435] Տարածքային կառավարման և ենթակառուցվածքների նախարարություն

	07․04․2026

	
	№ ԴԽ/15.3/13377-2026

	ՀՀ կառավարության «Հայաստանի Հանրապետության հողօգտագործողներին մատչելի գներով ազոտական, ֆոսֆորական և կալիումական պարարտանյութերի ձեռքբերման աջակցության ծրագիրը հաստատելու մասին» որոշման նախագծի վերաբերյալ 
1.ՀՀ Արարատի մարզպետի աշխատակազմ
Առաջարկվում է սուբսիդարվորվող պարարտանյութերի ցանկում ընդգրկել նաև համակցված հողային պարարտանյութեր, որոնք պարունակում են մեկից ավել մակրոտարրեր (նիտրոամմոֆոսկա 16-16-16, ամմոֆոս 12։52 և այլն)։
	




Ընդունվել է։


	2. ՀՀ Լոռու մարզպետի աշխատակազմ
Մարզում 04.04.2026թ. դրությամբ մեկ պարկ (50 կգ) վրացական արտադրության ազոտական պարարտանյութի արժեքը կազմել է 11000 ՀՀ դրամ, որը ըստ մատակարար կազմակերպությունների դիտարկմամբ ունի գնի էլ ավելի բարձրացման միտում: Այդ իսկ պատճառով առաջարկվում է՝ 50 կգ քաշով 1 պարկ պարարտանյութի հաշվով՝ 2000 ՀՀ դրամի փոխհատուցման արժեքի շեմը վերանայել։    
	
Ընդունվել է






	Լոռի Բերդ համայնքի կողմից առաջարկվում է ծրագրի 15-րդ կետում կատարել ժամկետի փոփոխություն՝ ապրիլի 30-ը փոխարինել մայիսի 15-ով և 15-րդ կետի 2-րդ ենթակետում «տեղեկանքում պարտադիր նշվում է շահառուի կողմից հողամասի փաստացի օգտագործման պատճառների վերաբերյալ տեղեկատվություն» դրույթը հանել։
	Մասամբ է ընդունվել։
Շահառուների դիմում ներկայացնելու համար սահմանված ժամկետը փոխվել է, իսկ շահառուի կողմից հողամասի փաստացի օգտագործման պատճառների վերաբերյալ տեղեկատվությունը պետք է ներառվի տեղեկանքում։

	    Ալավերդու համայնքի կողմից առաջարկվում է, որ շահառուները պարարտանյութի մեկ պարկի դիմաց վճարեն ֆիքսված գումար՝ 5000/հինգ հազար/ կամ 6000/վեց հազար/ ՀՀ դրամ, քանի որ տարբեր մատակարարներ տարբեր գին են սահմանում, և շատ դեպքերում գյուղացին փորձում է այլ բնակավայրից գնել, ինչը կհանգեցնի նրան, որ համեմատաբար մատչելի վաճառվող բնակավայրում շուտ կսպառվի, իսկ տվյալ բնակավայրում ապրող շահառուն ստիպված կլինի այլ վայրից ձեռք բերել պարարտանյութը, նաև համեմատաբար քիչ կբախվեն փաստաթղթերի կազմման խնդիրներին։
	Չի ընդունվել։
1 պարկ պարարտանյութի հաշվով սահմանված է  մինչև 3000 դրամի փոխհատուցման շեմ։

	3. ՀՀ Շիրակի մարզպետի աշխատակազմ
Մարզում հողօգտագործողների գերակշիռ մասը գրավոր կամ բանավոր պայմանավորվածությամբ վարձակալում են այլ սեփականատերերի հողամասերը։ Հետագայում փաստաթղթային անճշտություններից խուսափելու, ինչպես նաև հաշվի առնելով վարձակալությամբ օգտագործվող հողատարածքները ևս պարարտացնելու անհրաժեշտությունը՝ առաջարկում ենք Ծրագրի 4-րդ կետում մեկ շահառուի համար առավելագույնը 3 հա սահմանաչափը հանել կամ պարարտանյութ տրամադրել փաստացի մշակվող հողատարածքի չափով։
Միաժամանակ առաջարկվում է Ծրագրում ներառել նաև համակցված պարարտանյութերը։
	Մասամբ է ընդունվել։
Ծրագրում ներառել են նոր պարարտանյութեր, իսկ մեկ շահառուի համար առավելագույնը սահմանաչափը 3 հա-ի փոխարեն սահմանվել է 30 հա։

	2. Պետական վերահսկողական ծառայություն
	08.04.2026թ.

	
	Ե/519-26

	«Հայաստանի Հանրապետության հողօգտագործողներին մատչելի գներով ազոտական, ֆոսֆորական և կալիումական պարարտանյութերի ձեռքբերման աջակցության ծրագիրը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
1. Նախագծի հավելվածի 3-րդ կետով առաջարկում ենք նախատեսել այնպիսի կարգավորում, որով կբացառվի մասնակցել Ծրագրին նոր պետական գրանցում ստացած այն մատակարարներին, որոնք չունեն ձևավորված վարկային և ոչ էլ ոչ բարվոք հարկային պատմություն, սակայն փոխկապակցված են (Հարկային օրենսգրքով սահմանված կարգով) ոչ բարվոք վարկային կամ հարկային պատմություն ունեցող իրավաբանական անձանց կամ անհատ ձեռնարկատերերի կամ ֆիզիկական անձանց հետ և նպատակ ունեն այս գործընթացներում մասնակցել նոր «մաքուր» կազմակերպություններով:
	





Չի ընդունվել
Եթե ծրագրում ներառենք սահմանափակում, ապա կարող է առաջանալ պարարտանյութի մատակարարման անբավարարություն


	2. Նախագծի հավելվածի 6-րդ կետով նախատեսված՝ մատակարարների կողմից վաճառքի ենթակա պարարտանյութերի՝ միայն ՀՀ կառավարության 18.11.2004թ.-ի N 1692-Ն որոշմամբ հաստատված հանքային պարարտանյութերի տեխնիկական կանոնակարգի պահանջներին համապատասխանելու դրույթը բավարար պայմաններ չի ապահովում ամբողջովին վերահսկել Հայաստանի Հանրապետություն ներմուծվող պարարտանյութերի որակին, անվտանգությանը և այլ տեխնիկական չափանիշներին առնչվող պահանջների կատարումը, քանի որ այդ ստանդարտները (ԳՕՍՏ) գործում են բացառապես Եվրասիական տնտեսական միության (ԵԱՏՄ) շրջանակներում, իսկ 3-րդ երկրներից (Վրաստան, Իրան, ԵՄ երկրներ և այլն) ապրանքների ներկրման ժամանակ գործում են որակի այլ ստանդարտներ և հավաստագրեր:
	Մասամբ է ընդունվել։
Նախագծի հավելվածի 6-րդ կետը խմբագրվել է։ «Սննդամթերքի անվտանգության պետական վերահսկողության մասին» ՀՀ օրենքի 18-րդ հոդվածով սահմանված պահանջների համաձայն Իրանից և Վրաստանից ներմուծված ագրոքիմիկատների ներմուծումն իրականացվում է Հայաստանի Հանրապետությունում ենթարկված փորձաքննության հիման վրա տրված եզրակացության համաձայն։ Հարկ է նշել, որ ամոնիակային սելիտրայի մեծ քանակություն ներմուծվում է Վրաստանից, կարբամիդի, ինչպես նաև նիտրոամոֆոսկայի՝ Իրանից, իսկ ԵՄ-ից ծրագրով նախատեսված պարարտանյութերի տեսակներից գրեթե չի ներմուծվում։


	3. Հաշվի առնելով, որ որպես Նախագծի ընդունման հիմնավորում նշված է Հայաստանի շուկայում նկատվող պարարտանյութերի պահանջարկի և գնաճի միտումը, որը հիմնականում պայմանավորված է Իրանի Իսլամական Հանրապետությունում տեղի ունեցող գործողություններով՝ առաջարկում ենք սուբսիդավորումն իրականացնել, եթե ինքնարժեք + շահույթ > 7000 ՀՀ դրամից, ընդ որում՝ գերազանցող մասով՝ ոչ ավելի քան 2000 ՀՀ դրամի չափով` նկատի ունենալով, որ իրավիճակի կայունացման կամ տնտեսական այլ գործոնների ազդեցությամբ պայմանավորված՝ հնարավոր է պարարտանյութերի գնաճի նվազեցում կամ կայունացում:
	     Մասամբ է ընդունվել
Ծրագիրն իրականացվելու է մատակարարների կողմից շահառուներին վաճառվող պարարտանյութի վաճառքի գնի սուբսիդավորմամբ կամ փոխհատուցմամբ՝ 50 կգ քաշով 1 պարկ պարարտանյութի վաճառքի գնի և 8000 դրամի տարբերության չափով,  բայց ոչ ավելի,  քան 50 կգ քաշով 1 պարկի հաշվով՝ 3000 դրամը։


	4. Միաժամանակ, Նախագծի հավելվածի 26-29-րդ կետերն առաջարկում ենք հանել՝ նկատի ունենալով, որ բացակայում այդ հարցերի՝ Նախագծով կարգավորման անհրաժեշտությունը, և դրանց արդեն իսկ անդրադարձ կատարվել է հիմնավորմամբ, ընդ որում՝ հարկ է նշել, որ Նախագծում և դրա հիմնավորմամբ նշված՝ ակնկալվող արդյունքները տարբեր են: 

	Ընդունվել է։


	3. [bookmark: _Hlk225844032]Ֆինանսների նախարարություն

	10․04․2026

	
	N 01/9-2/9345-2026

	Ի պատասխան վարչապետի աշխատակազմի ղեկավարի սույն թվականի ապրիլի 3-ի N 02/16.20/10963-2026 գրության՝ «Հայաստանի Հանրապետության հողօգտագործողներին մատչելի գներով ազոտական, ֆոսֆորական և կալիումական պարարտանյութերի ձեռքբերման աջակցության ծրագիրը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծի 1-ին կետով հաստատվող ծրագրով (այսուհետ՝ Ծրագիր) նախատեսվում է ՀՀ հողօգտագործողներին 2026թ. մատչելի գներով ազոտական, ֆոսֆորական և կալիումական պարարտանյութերի ձեռքբերման աջակցության տրամադրում՝ շահառուներին վաճառվող պարարտանյութի վաճառքի գնի` 50 կգ քաշով 1 պարկ պարարտանյութի հաշվով 2000 դրամի չափով սուբսիդավորման կամ փոխհատուցման միջոցով: Նախատեսվում է 1 հեկտար հողատարածքում մշակություն իրականացնելու հաշվարկով պարարտանյութերը տրամադրել՝ ազոտականը` մինչև 500 կգ,  ֆոսֆորականը՝ մինչև 400 կգ և կալիումականը՝ մինչև 300 կգ: Ընդ որում նախատեսվում է մեկ շահառուի հաշվով պարարտանյութը տրամադրել առավելագույնը 3 հեկտար հողատարածքում մշակություն իրականացնելու համար, միաժամանակ սահմանելով, որ հողամասի նկատմամբ համասեփականատերերի առկայության դեպքում Ծրագրից կարող է օգտվել համասեփականատերերից միայն մեկը։
Ծրագրի կապակցությամբ առկա են որոշակի դիտարկումներ, մասնավորապես. 
1. Ծրագրի 7-րդ կետում նշվում է, որ Ծրագրի շրջանակում վաճառված պարարտանյութի որակի համար պատասխանատվությունը կրում է մատակարարը։ Այդ կապակցությամբ առաջարկում ենք հստակեցնել վաճառված պարարտանյութի որակի համար մատակարարի պատասխանատվության բնույթը և ձևը, հաշվի առնելով, որ Ծրագրի շրջանակում մատակարարների կողմից վաճառվող պարարտանյութերի համար սահմանված են համապատասխանության հստակ պահանջներ (Ծրագրի 6-րդ կետ), իսկ պարարտանյութերի մատակարարումն իրականացնելու մատակարարի և համայնքի կամ բնակավայրի վարչական ղեկավարի միջև կազմված հանձնման-ընդունման ակտին կցվող փաստաթղթերի շարքում սահմանված է նաև Սննդամթերքի անվտանգության տեսչական մարմնի կողմից տրամադրված ներմուծման եզրակացության ներկայացումը (Ծրագրի 20-րդ կետ): 
	

























Մասամբ է ընդունվել:
Ծրագրի 7-րդ կետում նկատի է առնվել մատակարարի կողմից տրամադրվող պարարտանյութի փաստաթղթային և փաստացի որակի համապատասխանությունը:

	2. Ծրագրի 28-րդ կետի համաձայն Ծրագրի ֆինանսավորումն իրականացվելու է ՀՀ պետական բյուջեից, որը 2026թ. համար կկազմի շուրջ 600 մլն դրամ, սակայն չեն ներկայացվել վերջինիս ֆինանսավորման աղբյուրները: Ընդ որում, Նախագծի 2-րդ կետի 2-րդ ենթակետով հանձնարարվում է ՀՀ էկոնոմիկայի նախարարին Նախագիծն ընդունվելուց հետո երկամսյա ժամկետում ներկայացնել առաջարկություններ ««ՀՀ 2026թ. պետական բյուջեի մասին» ՀՀ օրենքում վերաբաշխում և ՀՀ կառավարության 2025թ դեկտեմբերի 25-ի «ՀՀ 2026թ պետական բյուջեի կատարումն ապահովող միջոցառումների մասին» N 1910-Ն որոշման մեջ համապատասխան փոփոխություններ և լրացումներ կատարելու վերաբերյալ։ Այս կապակցությամբ հարկ է նշել, որ.
ա/ բացահայտման կարիք ունեն այն միջոցառումները, որոնց գծով ՀՀ 2026թ. պետական բյուջեով սահմանված ծախսերի թերակատարման կամ վերաբաշխման հաշվին նախատեսվում է իրականացնել Նախագծի ընդունման դեպքում առաջացող հավելյալ ծախսերը, առավել ևս, որ Ծրագրի համար պահանջվող ֆինանսական միջոցները ներառված չեն եղել Էկոնոմիկայի նախարարության կողմից շրջանառված (20.03.2026թ. N 01/6144-2026 գրություն) «Հայաստանի Հանրապետության Էկոնոմիկայի նախարարության 2026 թվականի բյուջետային տարվա համար սահմանված վերաբաշխման սահմանաչափը բարձրացնելու մասին» ՀՀ կառավարության որոշման նախագծի (որով առաջարկվում է 2026թ. բյուջետային տարվա համար ՀՀ ԷՆ կողմից իրականացվող ծրագրերի գծով սահմանված 2% վերաբաշխման սահմանաչափը փոփոխել՝ սահմանելով 6%) շրջանակներում ներկայացված 2026թ. լրացուցիչ պահանջվող ֆինանսական միջոցների հաշվարկում: Ընդ որում 2026-2028թթ. ՄԺԾԾ-ով և 2026թ. պետական բյուջեով արդեն իսկ սահմանված են ոլորտին հատկացվելիք գումարները, որոնց մեծ մասը ծանրաբեռնված է ընթացիկ պարտավորություններով:
բ/ ՀՀ Կառավարության 04.12.2025թ. N 1761-Ն որոշման 38-րդ կետի 7-րդ ենթակետի համաձայն ներքին և արտաքին վերաբաշխումներ չեն կարող իրականացվել, եթե հավելյալ ծախսային կարիքի ֆինանսավորման առաջարկը բյուջեի պլանավորման փուլում չի համարվել առաջնահերթ և չի ներառվել տվյալ տարվա պետական բյուջեի մասին օրենքի՝ լրացուցիչ ծախսերի առաջնահերթությունների հավելվածում (սույն պահանջները չեն տարածվում պահանջարկով մղվող միջոցառումների գծով բյուջետային տարվա ընթացքում ձևավորված պարտավորությունների ֆինանսավորման, պետական բյուջեով սահմանված արդյունքային ցուցանիշների ապահովման, պահուստային ֆոնդի համալրման նպատակով իրականացվող, ինչպես նաև միջեռամսյակային վերաբաշխումների վրա): Մինչդեռ, Ծրագրի գծով պահանջվող ֆինանսական միջոցները ներառված չեն ՀՀ 2026թ. պետական բյուջեի մասին օրենքի լրացուցիչ ծախսերի առաջնահերթությունների N 6 հավելվածում:
	Մասամբ է ընդունվել
Նախագծի 2-րդ կետով սահմանված է, որ բյուջեով կատարվող փոփոխությունների վերաբերյալ առաջարկություններ պետք է ներկայացվեն եռամսյա ժամկետում:
Ինչ վերաբերում է 2026 թվականին պետական բյուջեում ծրագրով սահմանված ծախսերը չներառելու հարցին, ապա պետք է նշել, որ բյուջեի նախագծի մշակման ընթացքում հնարավոր չէր կանխատեսել տարածաշրջանում տեղի ունեցող իրադարձությունները և պարարտանյութի գնաճը: 

	3. Առաջարկում ենք Ծրագրում ամրագրել դրույթ, համաձայն որի Ծրագրի մասնակից չեն կարող լինել այն շահառուները, որոնք միաժամանակ օգտվում են Ագրոպարենային ոլորտին տրամադրվող վարկերի տոկոսադրույքների սուբսիդավորման ծրագրից (վերջինս պայմանով դրական դիրքորոշում է ստացել 06.04.2026թ. կայացած ֆինանսատնտեսական նախարարական կոմիտեի նիստում), նկատի ունենալով, որ շահառուն 0% տոկոսադրույքով ներգրավված վարկային միջոցների (վերջինս տրամադրվում է ագրոպարենային ոլորտում գործունեություն ծավալելու նպատակով) հաշվին կարող է ձեռք բերել պարարտանյութ և տվյալ պարագայում պետությունից ստանա կրկնակի սուբսիդավորում (տոկոսների և պարարտանյութի արժեքի սուբսիդավորման ձևով)։ 
	Չի ընդունվել
Ագրոպարենային ոլորտին տրամադրվող վարկերի տոկոսադրույքների սուբսիդավորման ծրագիրը իրականացվում է, որպեսզի ագրոպարենային ոլորտի տնտեսավարողները ունենան մատչելի ֆինանսական միջոցներ՝ գյուղատնտեսական աշխատանքները ագրոտեխնիկական պահանջներին համապատասխան իրականացնելու համար, իսկ պարարտանյութերի գնի սուբսիդավորումը իրականացվում է, որպեսզի մատչելի գնով ձեռք բերեն և կատարեն ագրոտեխնիկական պահանջները: Սահմանափակելու դեպքում պարենամթերքի գնաճ է տեղի ունենալու:

	4. Ծրագրի ռիսկերի մեղմմանն ուղղված միջոցառումներն (Ծրագրի 27-րդ կետ) իրենց բնույթով, հիմնականում չեն կարող նպաստել Ծրագրով սահմանված ռիսկերը  (Ծրագրի 26-րդ կետ) մեղմելուն կամ չեզոքացնելուն: Մասնավորապես՝ որպես ռիսկեր ներկայացվել են արդյունավետ վերահսկողական մեխանիզմների ներդրման համար անհրաժեշտ ռեսուրսների անբավարարությունն ու արտաքին շուկայում պարարտանյութերի գնային էական տատանումները, սակայն չեն ներկայացվել վերջիններիս մեղմման ուղղված գործողությունները: Որպես մեղմման ուղղություն ներկայացվել է պարարտանյութերի յուրաքանչյուր խմբաքանակի համար Սննդամթերքի անվտանգության տեսչական մարմնի կողմից տրամադրված ներմուծման եզրակացության ներկայացման պարտադիր պահանջը, որը, մեր կարծիքով, չի փոխկապակցվում Ծրագրի 26-րդ կետով սահմանված որևէ ռիսկի հետ: Ընդ որում, նշված եզրակացության պահանջը Ծրագրում արդեն իսկ սահմանված է (պարարտանյութերի մատակարարումն իրականացնելու մատակարարի և համայնքի կամ բնակավայրի վարչական ղեկավարի միջև կազմված հանձնման-ընդունման ակտին կցվող փաստաթղթերի շարքում նախատեսված լինելու  առումով (Ծրագրի 20-րդ կետ)):
	Մասամբ է ընդունվել
Տես Պետական վերահսկողական ծառայության 4-րդ առաջարկը։

	5. Ծրագրի 29-րդ կետով Ծրագրի իրականացումից ակնկալվող արդյունքները (մասնավորապես ցանքատարածությունների պարարտացման ապահովում, պարարտանյութերի նորմավորված չափաքանակների օգտագործման պայմաններում՝ բերքատվության բարձրացում, հողերի բերրիության բարձրացում) նախատեսել հստակ չափելի քանակական ցուցանիշներով, ինչը հնարավորություն կտա գնահատել Ծրագրի իրականացման արդյունավետությունը: 
	Մասամբ է ընդունվել
Տես Պետական վերահսկողական ծառայության 4-րդ առաջարկը։

	4. ՀՀ արդարադատության նախարարություն
	10.04.2026թ.

	
	    № /27.2.1/17954-2026

	ԿԱՐԾԻՔ
Հայաստանի Հանրապետության հողօգտագործողներին մատչելի գներով ազոտական, ֆոսֆորական և կալիումական պարարտանյութերի ձեռքբերման աջակցության ծրագիրը հաստատելու մասին» ՀՀ կառավարության որոշման նախագծի վերաբերյալ
1․«Հայաստանի Հանրապետության հողօգտագործողներին մատչելի գներով ազոտական, ֆոսֆորական և կալիումական պարարտանյութերի ձեռքբերման աջակցության ծրագիրը հաստատելու մասին» ՀՀ կառավարության որոշման նախագծի (այսուհետ՝ նախագիծ) 2-րդ կետի 2-րդ ենթակետում անհրաժեշտ է նշել ՀՀ կառավարության 2025 թվականի դեկտեմբերի 25-ի թիվ 1910-Ն որոշման կրճատ անվանումը՝ նկատի ունենալով «Նորմատիվ իրավական ակտերի մասին» օրենքի 17-րդ հոդվածի 8-րդ մասի պահանջները։
Այս կապակցությամբ առաջարկում ենք կարգավորմամբ հստակեցնել, թե արդյո՞ք ռիսկերից մեկի առկայության պայմաններում շահառուները ստանալու են ակնկալվող փոխհատուցումը, թե ոչ։ Այս իրավիճակում՝ հաշվի առնելով  վերոգրյալը առաջարկում ենք նաև վերանայել ռիսկերի ցանկը, քանի որ գործնականում չեն բացառվում նաև այլ, այդ թվում՝ ֆորս մաժորային իրավիճակներով պայմանավորված դեպքեր, որոնք կարող են էական ազդեցություն ունենալ ծրագրի պատշաճ կատարման վրա։
Ուստի առաջարկում ենք քննարկել ռիսկերը ոչ թե սպառիչ ցանկով թվարկելու հարցը, այլ նախատեսել նաև այլ հնարավոր ռիսկեր ներառելու հնարավորությունը՝ ռիսկերից մեկի առաջանալու պայմաններում շահառուների փոխհատուցում ստանալու իրավունքը պահպանելու, ծրագրի արդյունավետ և ամբողջական իրագործումն ապահովելու նպատակով (օրինակ լրացնել նոր՝ 6-րդ կետ՝ «և այլ հնարավոր ռիսկեր» ձևակերպմամբ)։
	






Ընդունվել է։


	2.Նախագծի հավելվածի ամբողջ տեքստը ներառված է հավելվածի վերնագրից հետո նշված «ԳԼՈՒԽ 1. ԾՐԱԳՐԻ ՆԿԱՐԱԳԻՐԸ» գլխում: 
Այնինչ, հավելվածում բացի ծրագրի նկարագրից նշված են նաև, թե ովքեր են մասնակցում ծրագրին, ինչ պայմանների առկայության դեպքում, ինչ միջոցներով են իրականացնում ծրագիրը, պարարտանյութի համապատասխանությունը ստանդարտներին և այլն: Այդ առումով անհրաժեշտ է վերանայել հավելվածի տեքստի կառուցվածքը՝ առանձնացնելով համապատասխան գլուխներն՝ ըստ բովանդակության, կամ հանել գլուխ 1-ի նշումը:
	Ընդունվել է։


	3․Նախագծի հավելվածի 4-րդ կետի համաձայն՝ հողամասի նկատմամբ համասեփականատերերի առկայության դեպքում ծրագրից կարող է օգտվել համասեփականատերերից միայն մեկը։
Այդ առումով գտնում ենք, որ գույքը համատեղ սեփականություն լինելու դեպքում՝ շահառուն և համասեփականատերերը ծրագրին մասնակցելու վերաբերյալ պետք է ներկայացնեն գրավոր համաձայնություն։
	Ընդունվել է։


	4․Նախագծի հավելվածի 9-րդ կետի ձևակերպումը անհասկանալի, ուստի անհրաժեշտ է խմբագրել՝ հստակեցնելով դրույթը։
	Ընդունվել է։


	5. Նախագծի հավելվածի 12-րդ կետով Էկոնոմիկայի նախարարին լիազորություն է վերապահվում սահմանելու պայմանագրի օրինակելի ձևը, մինչդեռ հարկ է նկատի ունենալ, որ լոկալ բնույթի իրավական ակտով չի կարող նման լիազորություն վերապահվել, ուստի նշված դրույթն անհրաժեշտ է վերանայել կամ պայմանագրի օրինակելի ձևը հաստատել ներկայացված կառավարության որոշմամբ:
Նշված դիտարկման համատեքստում անհրաժեշտ է վերանայել նաև հավելվածի 23-րդ կետով նախատեսված ձևաչափի վերաբերյալ կարգավորումը կամ պարզաբանել արդյոք նշված ձևաչափը հաստատվելու է իրավական ակտով, թե՝ ոչ:
	Մասամբ է ընդունվել։
Դիտարկումը աշխատանքային կարգով քննարկվել է Արդարադատության նախարարության հետ և հավելվածի 12-րդ կետը խմբագրվել է։


	6.Նախագծի հավելվածի 15-րդ կետի 2-րդ ենթակետի համաձայն շահառուները ծրագրին մասնակցելու համար դիմումին կից ներկայացնում են․ «անշարժ գույքի (հողամասի) նկատմամբ սեփականության իրավունքը հավաստող պետական գրանցման վկայականի (վկայականների) պատճենը (պատճենները), պայմանագրային հիմունքներով վարձակալության (ենթավարձակալության) կամ օգտագործման դեպքում՝ նաև նոտարական կարգով վավերացված այդ պայմանագրի (պայմանագրերի) պատճենը (պատճենները)։ Այն դեպքում, երբ հողամասը շահառուի կողմից փաստացի օգտագործվում է, սակայն սեփականատերը շահառուն չէ, ապա համայնքի կամ բնակավայրի վարչական ղեկավարը դիմումին կցում է տեղեկանք՝ հողամասը շահառուի կողմից փաստացի օգտագործելու վերաբերյալ (տեղեկանքում պարտադիր նշվում է շահառուի կողմից հողամասի փաստացի օգտագործման պատճառների վերաբերյալ տեղեկատվություն)։»։
ՀՀ քաղաքացիական օրենսգրքի 318-րդ հոդվածի 1-ին մասի համաձայն՝ մեկ անձի (ներկայացուցչի) կողմից ուրիշ անձի (ներկայացվողի) անունից լիազորագրի, օրենքի կամ դրա համար լիազորված պետական մարմնի կամ տեղական ինքնակառավարման մարմնի ակտի վրա հիմնված լիազորությունների ուժով կնքված գործարքը քաղաքացիական իրավունքներ և պարտականություններ է ստեղծում, փոփոխում ու դադարեցնում է անմիջականորեն ներկայացվողի համար: 
Ներկայացուցչությունն իրականացվում է գրավոր կնքված և ներկայացուցչի լիազորությունների մասին ցուցում պարունակող պայմանագրի, իսկ նման ցուցումների բացակայության դեպքում` լիազորագրի հիման վրա:
ՀՀ քաղաքացիական օրենսգրքի 321-րդ հոդվածի 1-ին և 2-րդ մասերի համաձայն՝ լիազորագիր է համարվում գրավոր լիազորությունը, որն անձը տալիս է այլ անձի` երրորդ անձանց առջև ներկայացվելու համար: Ներկայացվողը ներկայացուցչի կողմից գործարքներ կնքելու համար գրավոր լիազորություն կարող է անմիջականորեն տալ համապատասխան երրորդ անձին: Նոտարական ձև պահանջող գործարքներ կնքելու համար լիազորագիրը պետք է վավերացնի նոտարը, բացառությամբ օրենքով նախատեսված դեպքերի:
Այդ առումով հարկ է նկատի ունենալ, որ սեփականատիրոջ բացակայության դեպքում նրա անունից կարող է հանդես գալ այն անձը, ում անունով սեփականատերը տվել է լիազորագիր՝ համապատասխան գործարք կատարելու համար:
Հարկ է նկատի ունենալ, որ «Տեղական ինքնակառավարման մասին» օրենքի 10-րդ հոդվածի 6-րդ մասի համաձայն.  «Պետական մարմիններին վերապահված լիազորությունների իրականացումը կարող է օրենքով փոխանցվել համայնքի ղեկավարներին` որպես պետության պատվիրակած լիազորություններ:»: 
Հետևապես, հողամասը շահառուի կողմից փաստացի օգտագործելու վերաբերյալ համայնքի կամ բնակավայրի վարչական ղեկավարը կարող է  տեղեկանք տրամադրել, եթե օրենքով նման լիազորություն է վերապահված նրան:
Միաժամանակ, պարզաբանման կարիք ունի, թե երկրորդ նախադասության մեջ նշված հողամասը, որի սեփականատերը շահառուն չէ, շահառուի կողմից ինչ հիմքով է փաստացի օգտագործվում։ Հարկ է նկատի ունենալ, որ հողամասը փաստացի տնօրինողը չի կարող առանց սեփականատիրոջ համաձայնության նրա անունից կամ իրենց անունից գործարք կնքել։ Հիշյալ դիտողությունը բխում է ՀՀ քաղաքացիական օրենսգրքի պահանջներից։
Միաժամանակ, «Նորմատիվ իրավական ակտերի մասին» օրենքի 16-րդ հոդվածի 8-րդ մասի համաձայն․ «Եթե նորմատիվ իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը, եթե տվյալ իրավական ակտով այլ բան նախատեսված չէ, կամ ուղղակի այլ բան չի բխում այդ իրավական ակտի բովանդակությունից։»։
Այդ առումով  գտնում ենք, որ անհրաժեշտ է վերանայել կարգավորմամբ օգտագործվող «վկայականի (վկայականների), պատճենը (պատճենները), պայմանագրի (պայմանագրերի)» ձևակերպումները (կիրառել միայն եզակի թվով՝ «վկայականի, պատճենը, պայմանագրի»  ձևակերպմամբ):
	Չի ընդունվել։
Հաշվի առնելով, որ համայնքներում գյուղատնտեսական նշանակության հողերի համար տնտեսավարողները ունեն անշարժ գույքի նկատմամբ իրավական փաստաթղթավորման խնդիրներ, արդեն իսկ  ՀՀ կառավարության մի շարք որոշումներով հաստատված պետական աջակցության ծրագրերում կիրառվել է համայնքի կամ բնակավայրի վարչական ղեկավարի կողմից հողամասը շահառուի կողմից փաստացի օգտագործելու վերաբերյալ տեղեկանքի տրամադրման պրակտիկան։ Առանց վերոնշյալ դրույթի սահմանման, ծրագրի իրականացումը լիարժեք չի կարող լինել։



















































Ընդունվել է












	7․Նախագծի հավելվածի 16-րդ կետում նախատեսվում է ստեղծել «շահառուների բանկ»։
Այդ առումով անհրաժեշտ է հստակեցնել, թե ինչ է իրենից ներկայացնում շահառուների բանկը՝ նկատի ունենալով, որ եթե նշված բանկում ներառվելու են անձնական տվյալներ, ուրեմն անհրաժեշտ է նախատեսել դրույթ «Անձնական տվյալների պաշտպանության մասին» օրենքի 19-րդ և 26-րդ հոդվածների պահանջների պահպանման մասին։
8․Նախագծի 24-րդ կետում անհրաժեշտ է հստակեցնել, թե երբվանից սկսած է նախարարությունը 10 աշխատանքային օրվա ընթացքում ուսումնասիրում փաստաթղթերը։
	     Ընդունվել է։
Նախագծի հավելվածի 16-րդ կետը խմբագրվել է։







Ընդունվել է։


	9.Նախագծի հավելվածի ամբողջ տեքստում օգտագործվում է «տեղեկատվություն» եզրույթը, այնինչ որոշ դեպքերում առերևույթ խոսք է գնում ոչ թե «տեղեկատվության» (տեղեկությունը փնտրելու և ստանալու, տեղեկությունը տրամադրելու գործընթացի), այլ «տեղեկության» (անձի, առարկայի, փաստի, հանգամանքի, իրադարձության, եղելության, երևույթի վերաբերյալ ստացված կամ ձևավորված տվյալների) մասին:
Ուստի, տարընթերցումներից խուսափելու համար անհրաժեշտ է նախագծի տեքսում ըստ անհրաժեշտության «տեղեկատվություն» բառերը փոխարինել «տեղեկություն» բառով՝ համապատասխան թվով և հոլովաձևերով՝ նկատի ունենալով «Տեղեկատվության ազատության մասին» օրենքի 3-րդ հոդվածի պահանջները:
	Ընդունվել է։


	10․Նախագծի հավելվածի 23-րդ կետի 1-ին ենթակետում «20-րդ նշված» բառերն անհրաժեշտ է փոխարինել «20-րդ կետում նշված» բառերով։
	Ընդունվել է։


	11․ Հավելվածի 26-րդ կետով թվարկված են ծրագրի հնարավոր ռիսկերը։ Այս կապակցությամբ առաջարկում ենք կարգավորմամբ հստակեցնել, թե արդյո՞ք ռիսկերից մեկի առկայության պայմաններում շահառուները ստանալու են ակնկալվող փոխհատուցումը, թե ոչ։ Այս իրավիճակում՝ հաշվի առնելով  վերոգրյալը առաջարկում ենք նաև վերանայել ռիսկերի ցանկը, քանի որ գործնականում չեն բացառվում նաև այլ, այդ թվում՝ ֆորս մաժորային իրավիճակներով պայմանավորված դեպքեր, որոնք կարող են էական ազդեցություն ունենալ ծրագրի պատշաճ կատարման վրա։
Ուստի առաջարկում ենք քննարկել ռիսկերը ոչ թե սպառիչ ցանկով թվարկելու հարցը, այլ նախատեսել նաև այլ հնարավոր ռիսկեր ներառելու հնարավորությունը՝ ռիսկերից մեկի առաջանալու պայմաններում շահառուների փոխհատուցում ստանալու իրավունքը պահպանելու, ծրագրի արդյունավետ և ամբողջական իրագործումն ապահովելու նպատակով (օրինակ լրացնել նոր՝ 6-րդ կետ՝ «և այլ հնարավոր ռիսկեր» ձևակերպմամբ)։

	Մասամբ է ընդունվել
Տես Պետական վերահսկողական ծառայության 4-րդ առաջարկը։ 

	12․Հավելվածի 27-րդ կետում առաջարկում ենք հստակեցնել, թե ում կողմից (որ մարմնի) և ինչ ընթացակարգով (ինչ չափանիշների հիման վրա) է իրականացվելու ռիսկերի մեղմման միջոցառումները։
Միևնույն ժամանակ, առաջարկում ենք վերանայել նախագծով նախատեսված ժամկետները՝ (օրինակ՝ մինչև ապրիլի 20-ը դիմում ներկայացնելու մասով) հաշվի առնելով, որ նախագիծը ապրիլի 8-ի դրությամբ դեռևս շրջանառության փուլում է և հնարավոր է նախատեսված ժամկետները հնարավորություն չտան շահառուներին անգամ իրազեկվելու, ծանոթանալու և դիմումների համար փաստաթղթեր ներկայացնելու համար:
	Մասամբ է ընդունվել
Տես Պետական վերահսկողական ծառայության 4-րդ առաջարկը։ 




Ընդունվել է

	5. Սննդամթերքի անվտանգության տեսչական մարմին  

	08.04.2026թ.

	1. 
	N /06.1/2/4668-2026

	«Հայաստանի Հանրապետության հողօգտագործողներին մատչելի գներով ազոտական, ֆոսֆորական և կալիումական պարարտանյութերի ձեռքբերման աջակցության ծրագիրը հաստատելու մասին» Կառավարության որոշման նախագծի վերաբերյալ առաջարկություններ ու առարկություններ չկան։      
	Ընդունվել է։





